ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ  1-Ի N891-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Իրավական ակտի անհրաժեշտությունը (նպատակը).

Նախագծի անհրաժեշտությունը պայմանավորված է վիճակահանության անցկացման համար նախատեսված նոր սարքի կիրառմամամբ: Անհրաժեշտություն է առաջացել  փոփոխություններ կատարել ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով հաստատված կարգերում՝ վիճակահանության անցկացման համար սահմանված ընթցակարգում:


2. Ընթացիկ իրավիճակը և խնդիրները.
ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով հաստատված կարգերում սահմանված են վիճակահանության անցկացման համար ընթցակարգեր՝ որի համապատասխան վիճակահանությունը պետք է անցկացվի դրա համար նախատեսված ութ թափանցիկ սարքերի միջոցով, որոնցից յուրաքանչյուրում պետք է լինեն զրոյից մինչև ինը թվերով համարակալված տասն անթափանց և միագույն գնդեր: Գնդերի խառնման արդյունքում յուրաքանչյուր սարքից պատահականորեն դուրս պետք է գա մեկ գունդ, որն առանձնացվում և ցուցադրվում է` բարձրաձայն հայտարարելով գնդի վրա արտացոլված թիվը: Բոլոր ութ սարքերից հանված գնդերը պետք է դասավորվեն առավել տեսանելի վայրում` ըստ դրանց դուրս գալու հաջորդականության:

2013 թվականի նոյեմբերի 9-ին կայացած  վիճակահանությունից սկսած կիրառության մեջ է դրվել վիճակահանության անցկացման համար նախատեսված նոր ժամանակակից սարք, որի կիրառմամբ անցկացվող վիճակահանության ընթացակարգը խիստ տարբերվում է վերոհիշյալ ՀՀ կառավարության որոշումներով նախատեսված ընթացակարգերից: Ընթացակարգի համապատասխանեցման նպատակով անհրաժեշտություն է առաջացել կատարել համապատասխան փոփոխություններ այդ կառավարության որոշումներով հաստատված ընթացակարգերում: 
3. Տվյալ բնագավառում իրականացվող քաղաքականությունը.

Հարկային վարչարարությանն օժանդակության նպատակով յուրաքանչյուր ամիս ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով հաստատված կարգով իրականացվում է ՀԴՄ կտրոնների վիճակահանություն, որի արդյունքներով որոշակի քանակով շահած ՀԴՄ կտրոն տիրապետողներին որպես պարգևավճար տրամադրվում է ավտոմեքենա կամ այլ գույք կամ իրավունք:


4. Կարգավորման նպատակը և բնույթը.
Որոշմամբ սահմանվել է, որ վիճակահանությունը անցկացվում է դրա համար նախատեսված համապատասխան սարքի կիրառման միջոցով, որի մեջ պետք է լինեն ութական՝ զրոյից մինչև ինը թվերով համարակալված տասն անթափանց գնդեր: Սարքի միջոցով գնդերի խառնման արդյունքում սարքից հերթով պատահականորեն պետք է  դուրս գան թվով ութ գնդեր, որոնք առանձնացվում և ցուցադրվում են` բարձրաձայն հայտարարելով գնդի վրա արտացոլված թիվը: Սարքից դուրս եկած ութ գնդերը պետք է դասավորվեն առավել տեսանելի վայրում` ըստ դրանց դուրս գալու հաջորդական հերթականության:

5. Նախագծի մշակման գործընթացում ներգրավված ինստիտուտները և անձիք.

Նախագծի մշակմանը աշխատանքային խմբեր ներգրավված չեն եղել: Նախագիծը մշակվել է ՀՀ ԿԱ պետական եկամուտների կոմիտեի կողմից:


6. Ակնկալվող արդյունքը.
Ակնկալվում է, հեշտացնել վիճակահանության անցկացման ընթացակարգը՝ ժամանակակից սարքի կիրառման միջոցով, խուսափելով վիճակահանության ընթացքում չնախատեսված տեխնիկական խնդիրներից, բարձրացնել տվյալ միջոցառման հանդեպ հասարակության վստահությունը:

